
	[bookmark: _Hlk212122702]1․ ՀՀ Տարածքային կառավարման և 
ենթակառուցվածքների նախարարություն
	17․09․2025թ.

	
	N ԴԽ//32044-2025

	
	Հայտնում ենք, որ «Գույք նվիրելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ սկզբունքային առաջարկություններ չկան։
Միաժամանակ, հաշվի առնելով, որ նվիրվող վառելիքի կտրոնները գործում են մինչև 2025թ․ ավարտը, առաջարկում ենք Նախագծի 3-րդ և 4-րդ կետերով սահմանված աշխատանքների կատարման համար սահմանել առավել սեղմ ժամկետներ։

	[bookmark: _Hlk209090108][bookmark: _Hlk212122888]2.  Հանրային հեռարձակողի խորհուրդ
	18․09․2025թ.

	
	№ 01//165-2025

	[bookmark: _Hlk209090285]
	Ի պատասխան Ձեր N 01/16.1/7810-2025 գրության, տեղեկացնում ենք, որ Հանրային հեռարձակողի խորհուրդը  «Գույք նվիրելու մասին» ՀՀ Կառավարության որոշման նախագծի վերաբերյալ դիտողություններ և առաջարկություններ չունի։
	  
Ընդունվել է։

	3. ՀՀ Ֆինանսների նախարարություն
	03.10.2025թ

	
	№ 01/34-3/22034-2025


	
	Ձեր 15.09.2025թ. N01/16.1/7810-2025 գրությամբ ներկայացված` «Գույք նվիրելու մասին» ՀՀ կառավարության որոշման նախագծի (այսուհետ Նախագիծ) վերաբերյալ հայտնում ենք հետևյալը.
       Նախագծով առաջարկվում է «Հանրային հեռարձակողի խորհրդի աշխատակազմ» պետական հիմնարկի հաշվեկշռում գտնվող 279. 2 հազ. դրամ հաշվեկշռային արժեքով վառելիքի (ռեգուլյար տեսակի բենզին՝ 40 լիտր, պրեմիում տեսակի բենզին՝ 500 լիտր) և 297.6 հազ. դրամ հաշվեկշռային արժեքով վառելիքի (ռեգուլյար տեսակի բենզին՝ 620 լիտր) կտրոնները նվիրել համապատասխանաբար՝ «Հայաստանի հանրային հեռուստաընկերություն» և «Հայաստանի հանրային ռադիոընկերություն» փակ բաժնետիրական ընկերություններին:
Վերոհիշյալի կապակցությամբ առաջարկում ենք ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի հետ քննարկել «Հանրային հեռարձակողի խորհրդի աշխատակազմ» պետական հիմնարկի հաշվեկշռում գտնվող վառելիքի կտրոնները՝ ըստ առաջնահերթության պահանջարկ ունեցող այլ պետական իշխանության մարմիններին նվիրելու հարցը:
Միաժամանակ, հաշվի առնելով Նախագծի բովանդակությունը՝ առաջարկում ենք Նախագծի նախաբանում հղում կատարել նաև «Պետական գույքի կառավարման մասին» օրենքի 25-րդ հոդվածին:

	[bookmark: _Hlk212122360]4.  ՀՀ Հանրային հեռարձակողի խորհուրդ
	08.10.2025թ

	
	№ 01//175-2025




















	[bookmark: _Hlk212122481]
	      Ի պատասխան Ձեր № 01/16․1/8433-2025 գրության, կից ներկայացնում ենք     «Գույք նվիրելու մասին» որոշման նախագծի խմբագրված տարբերակը և դրա հիմնավորումները։ Հաշվի առնելով Հանրային հեռարձակողի կարիքները՝ նպատակահարմար ենք գտնում համապատասխան գույքը նվիրել «Հայաստանի հանրային հեռուստատեսություն» և  «Հայաստանի հանրային ռադիոընկերություն» փակ բաժնետիրական ընկերություններին (ՓԲԸ)։

	5.  ՀՀ Վարչապետի աշխատակազմ
	17․10․2025թ.

	
	№ 02/16․3/33651-2025

	Կից Ձեր քննարկմանն է ներկայացվում «Գույք նվիրելու մասին» ՀՀ կառավարության որոշման նախագծի վերաբերյալ Վարչապետի աշխատակազմի ֆինանսատնտեսագիտական և  իրավաբանական վարչությունների եզրակացությունները: Խնդրում եմ առաջնորդվել ՀՀ կառավարության 25.02.2021 թվականի N 252-Լ որոշմամբ հաստատված Կառավարության աշխատակարգի   25-րդ կետով:
1․ՀՀ վարչապետի աշխատակազմի ֆինանսատնտեսագիտական վարչություն։
ՀՀ կառավարության որոշման նախագծով նախատեսվում է «Հանրային հեռարձակողի խորհրդի աշխատակազմ» պետական հիմնարկի հաշվեկշռում գտնվող վառելիքի համապատասխան  կտրոնները նվիրել «Հայաստանի հանրային հեռուստաընկերություն»  և «Հայաստանի հանրային ռադիոընկերություն» փակ բաժնետիրական ընկերություններին: Առաջարկում ենք  հիմնավորումը ներկայացնել առավել մանրամասն՝ պարզաբանելով վերոնշյալ փակ բաժնետիրական ընկերությունների ընտրության  մեթոդաբանությունը և առաջնահերթությունը:
2․ ՀՀ վարչապետի աշխատակազմի իրավաբանական վարչություն։
Նախագծի 1-ին և 2-րդ կետերը անհրաժեշտ է համապատասխանեցնել ՀՀ կառավարության 2024 թվականի դեկտեմբերի 19-ի N 2037-Ն որոշման 1-ին հավելվածով հաստատված՝ պետական սեփականություն հանդիսացող գույքի նվիրատվության կարգի 13-րդ կետի 2-րդ ենթակետին, համաձայն որի՝ Կառավարության որոշումը պետք է ներառի նաև նվիրատվության սուբյեկտի (սուբյեկտների) գտնվելու վայրի մասին տեղեկություններ:

